
Pou Piblikasyon Imedyat: 4 oktòb 2013 

GOUVÈNÈ CUOMO ANONSE PLIS PASE YON MILYON PWOPRIYETÈ KAY ENSKRI POU STAR 

 

Pwopriyetè kay dwe enskri nan Eta New York pou kenbe egzansyon Basic STAR  yo; enskripsyon pral 

pwoteje kontribiyab pou yo pa pèdi plizyè milyon dola nan fwod 

 

Gouvènè Andrew M. Cuomo te anonse jodi a, apre sis semèn sèlman, plis pase yon milyon pwopriyetè 

kay enskri nan Eta New York pou egzansyon Basic STAR. Basic STAR ekonomize pwopriyetè kay New York 

$700 chak ane anmwayèn, men li sèlman disponib sou rezidans prensipal pwopriyetè ki gen revni ki pi 

ba pase $500.000. Nan yon etid Department of Taxation and Finance te fè lane pase, yo te jwenn gen 

plizyè milye endividi ki posede plizyè pwopriyete tap resevwa plis pase yon egzansyon STAR. Enskripsyon 

sa pral garanti pwopriyetè kay resevwa yon egzansyon STAR pou rezidans prensipal yo.  

 

“Nan sis semèn sèlman, plis pase yon milyon pwopriyetè kay enskri pou egzansyon STAR yo, yon kokenn 

boustè nan travay nou pou pwoteje Nouyòkè kont fwod nan pwogram lan pandan nap garanti 

pwopriyetè kay kontinye resevwa soulajman fiskal yo merite,” te deklare Gouvènè Cuomo. “M 

ankouraje tout Nouyòkè ki kalifye pou STAR pou yo fè menm jan ak pwopriyetè kay sa yo ki enskri pou 

egzansyon fiskal jodi a.” 

 

Plis pase 90 pousan sila yo ki enskri te fè enskripsyon yo sou sitwèb Tax Department lan: 

www.tax.ny.gov. Enskripsyon sou entènèt rapid, san danje epi fasil.  

 

“Repons lan enpresyonan jiska prezan, sitou ak sèlman 80% lèt yo ki livre jiska prezan, te deklare Manm 

Komisyon Taksasyon ak Finans, Thomas H. Mattox.” “Si w se youn nan pwopriyetè kay ki poko enskri, pa 

pèdi tan - vizite sitwèb nou pou enskri jodi a. Sa pral pran sèIman de rive kat minit.”  

 

Pwopriyetè kay ki pa gen entènèt ka rele 518-457-2036 pou enskri ak yon reprezantan. Tax Department 

ap pwolonje lè pou rele sant dapèl pou enskripsyon STAR: 08:30 am rive 7:00 pm lendi rive vandredi, epi 

09:00 am rive 1:00 pm jou samdi. Reprezantan yo ap disponib tou jou fèt Columbus Day soti 09:00 am 

rive 1:00 pm.  

 

Pwopriyetè kay dwe enskri nan Eta New York menm si yo te aplike anvan sa pou Basic STAR ak asesè 

lokal yo. 

Senyò ki resevwa Enhanced STAR pa Konsènen 

 

Enskripsyon an pa konsènen senyò ki resevwa Enhanced STAR, yo pral kontinye aplike chak ane oubyen 

patisipe nan Pwogram Verifikasyon Revnia. 

 

Sansiblizasyon Manch Long 

 

Eta a ap fè sansiblizasyon manch long pou ankouraje tout moun ki resevwa Basic STAR enskri. Nan dat 10 oktòb, 

lèt pral voye bay tout 2,6 milyon moun ki resevwa Basic STAR yo. Tax Department ap enskri pwopriyetè kay 

nan plis pase 175 evenman lokal, epi enskri plis pase 3.000 pwopriyetè nan State Fair la sèlman.  

 

Yo voye plizyè milye postè ak kat palmye bay otorite lokal pou distribisyon nan biwo lokal yo. W ap 

jwenn dokiman enskripsyon sou sitwèb Tax Department lan nan sèt lang. 

 

Dat limit enskripsyon an se 31 desanm 2013.  

 

Pou jwenn plis enfòmasyon 

 

• Enskri sou entènèt nan www.tax.ny.gov 

• Rele 518-457-2036 pou enskri nan telefòn  

• STAR Registration Media Center gen ladann grafik, fèy enfòmasyon ak lòt lyen ki asosye ak laprès 

• Videyo Youtube 

• Demonstrasyon sou Entènèt 

• Swiv Tax Department sou Twitterpou ka jwenn dènye enfòmasyon Enskripsyon STAR antan reyèl. 

